
Rezime/Abstract

Magistarski rad pod nazivom "Socioekonomske dimenzije i faktori održivog razvoja općine Tešanj u periodu 1995.-2016.",
napisan je na temelju socioekonomskog konekcionističkog pristupa. Taj pristup ekonomiju ne posmatra izolirano od
društva, politike i okruženja, nego objedinjava ekonomiju, ekologiju, okoliš i bioetiku i različite strategije promišljanja
promjena i upravljanja promjenama. U ovom magistarskom radu sintetizirani su teorijski, analitički, vrijednosno normativni
i empirijski aspekti, dimenzije i pristupi iz interferentnih područja sociologije bosanskohercegovačkog društva, nove
ekonomske sociologije, sociologije okruženja i sociologije održivih zajednica. Metodološki odvagana kombinacija navedenih
subdisciplinarnih pristupa bila je potrebna da bi se, širim fokusom na dobre (a ne isprazne teorije) o „održivom razvoju“ i s
obzirom nanovije prakse ukupnog razvoja bosanskohercegovačke općine Tešanj, objasnili institucionalni i bihevioralni
mehanizmi koji povezuju ekonomsku globalizaciju i poslijeratnu tranziciju bosanskohercegovačkog društva i ekonomije.
Ishodište rada predstavlja uvid da globalizacija ekonomije zasnovana na znanju i uslugama, mijenja modernističke
pretpostavke razvoja koje su bile linearističke i redukcionističke. Ranije se vodilo računa samo o potrebama sadašnjih
generacija, zanemarujući dimenziju budućnosti i odgovornosti prema budućim naraštajima. Značaj ovog magistarskog rada
je u kvalitativnom povezivanju zahtjevne teorijsko znanstvene građe iz domena „održivog razvoja“ sa strateškom,
socioekonomskom i normativnom analizom svih aspekata i dimenzija poslijeratnog razvoja općine Tešanj. Teorijski dio rada
napisan je na temelju prethodnog iščitavanja obimne sociološke, ekonomske i bioetičke literature o „održivom razvoju“, te
na temelju sinhronijskih i dijahronijskih (multiparadigmatskih) istraživanja socioekonomskih dimenzija i faktora održivog
razvoja općine Tešanj. Cilj je bio izvršiti objektivnu, nepristrasnu i društveno korisnu analizu i interpretaciju faktora,
dimenzija i indikatora razvoja općine Tešanj imajući u vidu period socioekonomske tranzicije od 1995. do 2016.godine.
Dokazana je glavna hipoteza koja je glasila da su socioekonomske diimenzije i faktori održivog razvoja izazvali promjene u
svim segmentima na području općine Tešanj u periodu od 1995. do 2016. godine.

